
Narayanaproktam Ganesha Kavacham

நாராயணப்ரோக்தம் க³ணேஶகவசம்

(நாராயணப்ரோக்தம் க³ணேஶாஷ்டகம்)
த³ஶலக்ஷஜபேநைவ ஸித்³த⁴ம் து கவசம் ப⁴வேத் ।
ஸம்ஸாரமோஹகஸ்யாऽஸ்ய கவசஸ்ய ப்ரஜாபதி:॥ 53॥
ரு’ஷிஶ்ச²ந்தோ³ ப்³ரு’ஹதீ ச தே³வோ லம்போ³த³ர:ஸ்வயம் ।
த⁴ர்மார்த²காமமோக்ஷேஷு விநியோக:³ ப்ரகீர்தித:॥ 54॥
ௐ க³ம் ஹும் ஶ்ரீக³ணேஶாய ஸ்வாஹா மே பாது மஸ்தகம் ।
த்³வாத்ரிம்ஶத³க்ஷரோ மந்த்ரோ லலாடம் மே ஸதா³ऽவது ॥ 55॥
ௐ ஹ்ரீம் ஶ்ரீம் க³மிதி வை ஸததம் பாது லோசநே ।
தாலுகம் பாது விக்⁴நேஶ:ஸததம் ச த⁴ராதலே ॥ 56॥
ௐ ஹ்ரீம் ஶ்ரீம் க்லீமிதி பரம் ஸந்ததம் பாது நாஸிகே ।
ௐ கௌ³ம் க³ம் ஶூர்பகர்ணாய ஸ்வாஹா பாத்வத⁴ரௌ மம ॥ 57॥
த³ந்தாँஶ்ச தாலுகே ஜிஹ்வாம் பாது மே ஷோட³ஶாக்ஷர: ।
ௐ லம் ஶ்ரீம் லம்போ³த³ராயேதி ஸ்வாஹா க³ண்டௌ³ஸதா³ऽவது ॥ 58॥
ௐ க்லீம் ஹ்ரீம் விக்⁴நநாஶாய ஸ்வாஹா கர்ணௌ ஸதா³ऽவது ।
ௐ ஶ்ரீம் க³ம் க³ஜாநநாயேதி ஸ்வாஹா ஸ்கந்த⁴ம் ஸதா³ऽவது ॥ 59॥
ௐ ஹ்ரீம் விநாயகாயேதி ஸ்வாஹா ப்ரு’ஷ்ட²ம் ஸதா³ऽவது ।
ௐ க்லீம் ஹ்ரீமிதி காங்கலம் பாது வக்ஷ:ஸ்த²லம் பரம் ॥ 60॥
கரௌ பாதௌ³ஸதா³ பாது ஸர்வாங்க³ம் விக்⁴நநாஶக்ரு’த் ।
ப்ராச்யாம் லம்போ³த³ர: பாது சாக்³நேய்யாம் விக்⁴நநாயக:॥ 61॥
த³க்ஷிணே பாது விக்⁴நேஶோ நைர்ரு’த்யாம் து க³ஜாநந: ।
பஶ்சிமே பார்வதீபுத்ரோ வாயவ்யாம் ஶங்கராத்மஜ:॥ 62॥
க்ரு’ஷ்ணஸ்யாம்ஶஶ்சோத்தரே ச பரிபூர்ணதமஸ்ய ச ।
ஐஶாந்யாமேகத³ந்தஶ்ச ஹேரம்ப:³ பாது சோர்த்⁴வத:॥ 63॥

அதோ⁴ க³ணாதி⁴ப: பாது ஸர்வபூஜ்யஶ்ச ஸர்வத: ।
ஸ்வப்நே ஜாக³ரணே சைவ பாது மாம் யோகி³நாம் கு³ரு:॥ 64॥
இத்யேதத்கவசம் க்ரு’ஷ்ணோ கோ³லோகேऽதா³த்ஸ்வயம் து மே ।
மயா நாராயணேநாத்ர யமாதி³ஸுரஸந்நிதௌ⁴ ॥ 65॥
ஶநைஶ்சராயாऽர்பிதம் தத் ஸர்வஸங்கடதாரகம் ।
ததே³வேத³ம் மஹாலக்ஷ்மி !ஸர்வேப்⁴ய: ஶ்ராவிதம் மயா ॥ 66॥
கு³ருமப்⁴யர்ச்ய விதி⁴வத் கவசம் தா⁴ரயேத்து ய: ।
கண்டே² வா த³க்ஷிணே பா³ஹௌ ஸோऽபி விஷ்ணுஸமோ ப⁴வேத் ॥ 67॥
ஸர்வத்ர விஜயீ பூஜ்யோ ப⁴வேத்³க்³ரஹணமாத்ரத: ।
பூ⁴தப்ரேதபிஶாசாஶ்ச கூஷ்மாண்டா³ ப்³ரஹ்மராக்ஷஸா:॥ 68॥
டா³கிநீயோகி³நீயக்ஷவேதாலா பை⁴ரவாத³ய: ।
பா³லக்³ரஹா க்³ரஹாஶ்சைவ க்ஷேத்ரபாலாத³யஸ்ததா²॥ 69॥
வர்மண: ஶப்³த³மாத்ரேண பலாயந்தே து பீ⁴ரவ: ।
ரு’ஜவே கு³ருப⁴க்தாய ஸ்வஶிஷ்யாய ப்ரகாஶயேத் ॥ 70॥
அத² க³ணேஶதே³வஸ்யாऽஷ்டகம் வக்ஷ்யே ஸுக²ப்ரத³ம் ।
யத்பாட²கம் ஸ்வயம் க்ரு’ஷ்ணோ க³ணேஶோऽவதி ஸர்வதா³॥ 71॥
ௐ நமோऽந்த:ஸுஸத்த்வாய ஶிவஸத்த்வாய தே நம: ।
ௐ நம: க்ரு’ஷ்ணரூபாய ஶைலஜாங்கா³ய தே நம:॥ 72॥
ௐ நமோ வ்ரு’த்³த⁴விப்ராய ஸத்த்வஸம்ஸ்தா²ய தே நம: ।
ௐ நம: பிண்ட³ரூபாய ந்யஸ்தசித்தாய தே நம:॥ 73॥
ௐ நம:ஸித்³த்⁴யதி⁴ஷ்டா²ய ஸர்வவித்³யாய தே நம: ।
ௐ நமோ கோ³புரத்ராத்ரே மாத்ராஜ்ஞாபாய தே நம:॥ 74॥
ௐ நமோऽஸ்த்வலக்ஷ்யபித்ரே பித்ரு’ஶஸ்த்யாய தே நம: ।
ௐ நம:ஸ்கந்த⁴ரூபாய கர்யாநநாய தே நம:॥ 75॥
ௐ நம: ஶிவபுத்ராய ஸர்வபூஜ்யாய தே நம: ।
ௐ நமஶ்சாக்³ரஜார்சாய லட்³டு³காத்³யாய தே நம:॥ 76॥
ௐ நமோ விக்⁴நநாஶாய மூஷகாஸநிநே நம: ।
ௐ நமோ ஹேதிலாபா⁴ய சிரஜீவாய தே நம:॥ 77॥

ௐ நமோ தி³வ்யவர்ஷ்மணே ப⁴வ்யவர்மணே தே நம: ।
ௐ நம: கவசாऽऽப்யாய வசோऽவ்யயாய தே நம:॥ 78॥
ௐ நமோ மங்க³ளாட்⁴யாய ப⁴க்திதா³ர்ட்⁴யாய தே நம: ।
ௐ நம:ஶ்ரீக³ணேஶாய ஶ்ரீக்ரு’ஷ்ணாய நமோ நம:॥ 79॥
இதி ஸ்துத்வா நரோ ப⁴க்த்யாऽமரோ ப⁴வதி மோக்ஷக:³ ।
க³ணேஶவ்ரு’த்தமித்யுக்தம் கிம் பூ⁴ய: ஶ்ரோதுமிச்ச²ஸி ॥ 80॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 105-

அத்⁴யாயாந்தர்க³தம்
நாராயணப்ரோக்தம் க³ணேஶகவசம் ததா² க³ணேஶாஷ்டகம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 105/53-80॥

